
GOUVÈNÈ CUOMO ANONSE 2
YÈM

 WONN BOURAD LAJAN POU INISYATIV NYS COMMUNITY SCHOOLS 

NAN HUDSON VALLEY  

Sibvansyon $1.5 Milyon pral Konvèti Lekòl nan Kominote ki nan sitiyasyon detrès pou yo tounen Sant 

Sèvis Sante, Nitrisyon ak lòt Sèvis Sosyal  

 

Gouvènè Andrew M. Cuomo jodi a te anonse gen twa lekòl ki pral rantre nan yon dezyèm wonn bourad 

lajan nan kad inisyativ NYS Community Schools la, yon pwogram pèmanan pou transfòme lekòl nan 

kominote ki nan sitiyasyon detrès pou yo tounen sant kap bay yon pil ak pakèt sèvis soutyen pou timoun 

ak fanmi yo tankou swen sante, konseling, nitrisyon ak sèvis pou prepare yo pou travay. Inisyativ la bay 

benefisyè jiska $500.000 sibvansyon sou twazan.  

“Lekòl New York se potomitan kominote nou yo – men bay tout timoun nou yo yon pi bèl avni vle di ba 

yo plis ankò apa soutyen nan sal klas,” te deklare Gouvènè Cuomo. “Atravè sibvansyon sa yo, Eta a ap 

ede transfòme lekòl nan katye ki nan sitiyasyon detrès pou yo tounen enstitisyon kominotè kap konble 

vid ki genyen nan sèvis ki twò souvantfwa anpeche timoun nou yo travay nan tout kapasite yo. Depi nan 

konseling pou nitrisyon pou kenbe timoun ansante rive nan imigrasyon ak sipò pou lojman ki pèmèt 

fanmi rete ansanm, bourad lajan sa pral ba lekòl yo posiblite pou fè plis pou timoun yo epi satisfè 

bezwen yo. Mwen felisite benefisyè sibvansyon sa yo pou plan vizyonè yo, epi mwen espere yo pral 

kontinye travay pou amelyore lavi Nouyòkè.”  

Lekòl ki resevwa sibvansyon nan Hudson Valley a pral itilize sibvansyon sa yo nan tèt ansanm ak patenè 

kominotè ak sèvis piblik pou konsantre sèvis sante, aktivite andeyò lekòl ak sosyal anndan bilding kote li 

fasil pou timoun rive – sa ki pral ogmante pèfòmans elèv yo.  

Benefisyè sibvansyon Wonn II nan Hudson Valley a se:  

Lead Agency Vil Konte 

Newburgh Enlarged City School District - South Newburgh Orange 

Middle School 

Newburgh Enlarged City School District - 

Newburgh Free Academy 
Newburgh Orange 

Peekskill City School District Peekskill Westchester 

Gouvènè Cuomo te premye anonse inisyativ Community Schools la nan diskou 2013 li a sou Eta Eta a 

pou ede timoun ak fanmi nan katye New York ki nan pi gwo nesesite yo. Inisyativ la gen kòm objektif 

renouvle modèl ki gen siksè nan kominote ki nan sitiyasyon detrès tankou Children’s Aid Society, 

Cincinnati Community Learning Centers, Harlem Children’s Zone, Say Yes to Education, ak Strive 

Network.  

Community Schools ogmante angajman fanmi epi itilize efè òganizasyon kominotè ki pap fè lajan, ajans 

gouvenman lokal ak eta, enstitisyon fòmasyon siperyè, ak kominote filantwopik ak komèsyal pou 

kowòdone aktivite epi kreye pi bon rezilta pou timoun ak fanmi ki nan nesesite. Atravè angajman 

kolektif tout yon kominote nan yon lekòl, elèv ak fanmi yo ka jwenn sèvis enpòtan kap pote chanjman 

pandan tou sa ap evite menm travay la fèt defwa epi amelyore efikasite.  

Anplis bourad lajan sibvansyon, Eta a pral kolabore ak Depatman Edikasyon Eta a ak Konsèy NYS sou 

Timoun ak Fanmi, ki gen ladann 12 ajans sante, edikasyon ak sèvis imen Eta a, epi bay aksè nan sèvis 

siplemantè, bay bourad lajan priyorite pou itilizasyon efikas, epi pote plis sipò pou kreye rezilta dirab 

pou patisipan nan pwogram nan.  

Benefisyè bourad lajan te remèt demann yo anvan kòmansman ane lekòl 2013 la nan Depatman 

Edikasyon Eta a. Aplikasyon yo te evalye epi te resevwa sibvansyon sou baz kalite pou meyè kandida yo 

nan wonn I ki te gen annapre kandida yo ki te fè pi gwo pwen nan wonn II.  

Delege Edikasyon Eta a John B. King, Jr, te deklare “Konsèy Administrasyon an gen yon tradisyon defann 

pwogram ki founi aktivite anrichisman akademik ak yon pil ak pakèt opòtinite devlopman pou elèv ak 

fanmi. Patenarya nou an ak Gouvènè Cuomo pral fasilite Community Schools atravè Eta a ki pral gen bon 

jan konsekans pozitif pou elèv.”  

Rektè SUNY a Nancy L. Zimpher te di konsa, “Pwolonjman inisyativ lekòl kominotè Gouvènè Cuomo a fè 

gen plis moun ki patisipe nan kalte pwogram efikas ak tèt ansanm yo kap abouti nan siksè elèv pandan 

tout pakou fòmasyon an epi alafen remanbre ekonomi nou an. New York State Cradle to Career Alliance 

at SUNY se yon asosye ki fyè pou l wè lekòl ak kominote nan chak rejyon kontinye ap anbake nan modèl 

kolektif la pou sipòte elèv anndan ak deyò lekòl, depi nan bèso jiska nan lavi pwofesyonèl.” 

 

Senatè Greg Ball te di konsa, “Pou timoun nou yo ki travay byen lekòl ak nan lavi yo pi ta, nou dwe ba yo 

zouti debaz yo pou yo fè sa. Inisyativ Community Schools Gouvènè a fè egzakteman sa epi bay bourad 

lajan pou sèvis sosyal elèv bezwen yo. Mwen felisite Gouvènè a ak tout moun kap travay pou pote 

nouvèl estraòdinè sa pou elèv nan Hudson Valley.” 

 

Manm Asanble Sandy Galef te di konsa, “Elèv isit nan Hudson Valley ka itilize sèvis tout bon andeyò 

salklas la ki kral prepare yo pou siksè alavfa nan salklas ak nan lavi. Inisyativ Community Schools 

Gouvènè Cuomo a se yon viktwa, epi grasa envestisman nan elèv yo jounen jodi a n ap kreye yon pi bèl 

fiti pou demen.” 

